
Direccidn Xeral de Patrimonic Cuttural

PROXECTO DE ORDE polo que se establecen os formularios
normalizados que se empregaran nos procedementos administrativos
para a autorizacion das intervencidons nos bens integrantes do Patrimonio
Cultural de Galicia.

O artigo 27.18 do Estatuto de Autonomia de Galicia atribie &8 Comunidade Auténoma a
competencia exclusiva sobre patrimonio histérico, artistico, arquitectonico e
arqueoloxico de interese de Galicia, e o artigo 32 sobre a defensa e promocién dos
valores culturais do pobo galego, sen prexuizo do que dispén o artigo 149.1.28 da
Constitucioén, que atrible ao Estado a competencia exclusiva na defensa do patrimonio
cultural, artistico e monumental espanol contra a exportacién e a espoliacion, e o
149.2 que dispon que o Estado considerara o servizo da cultura como deber e
atribucion esencial.

O Decreto 198/2020, do 20 de novembro, polo que se establece a estrutura organica
da Conselleria de Cultura, Educacion e Universidade, estipula no artigo 1 que esta
conselleria € o departamento da Xunta de Galicia ao que lle corresponden os aspectos
vinculados a proteccién e promocién do patrimonio cultural de Galicia e dos Camifos
de Santiago; e o artigo 24 atrible a Direccién Xeral do Patrimonio Cultural a direccion
e coordinacion das actuacions da Conselleria en materia de patrimonio
artistico,historico,arqueoldxico,paleontoldxico,arquitectdnico, etnoloxico, antropoléxico,
industrial, cientifico e técnico en todas as suas manifestaciéns.

A Lei 5/2016, de 4 de maio, do patrimonio cultural de Galicia contempla no apartado 2
do seu artigo 7, entre os dérganos asesores en materia de patrimonio cultural, a
Comision Mixta Xunta de Galicia-lgrexa Catdlica, os Consellos Territoriais de
Patrimonio Cultural de Galicia e o Comité Asesor dos Camifios de Santiago, e dispon
que regulamentariamente establecerase a composicion e funcionamento dos ditos
oérganos asesores.

Ao abeiro da devandita disposicién legal, aprobaronse os correspondentes decretos
reguladores da composicion e funcionamento destes organos asesores, a saber, 0
Decreto 84/2017, do 3 de agosto, polo que se regula a composicion e funcionamento
da Comision Mixta Xunta de Galicia-Igrexa Catodlica e o Decreto 93/2017,do 14 de
setembro, polo que se regula a composicién e funcionamento dos Consellos
Territoriais de Patrimonio Cultural de Galicia, do Consello Asesor dos Camifios de
Santiago e da Comisién Técnica de Arqueoloxia.

Con respecto a Comision Mixta Xunta-Igrexa, debe salientarse que o Decreto 84/2017
faculta no seu artigo 3, ao Pleno da mesma, para delegar na Subcomision de
Conservacion do Patrimonio Cultural da Igrexa Catdlica en Galicia, o exercicio da
funcion, entre outras, de informar previamente a resolucion da persoa titular da
Direccion Xeral de Patrimonio Cultural en relacion cos proxectos de obras e
intervencions que afecten os bens integrantes do patrimonio cultural da Igrexa Catdlica
en Galicia, incluidos os situados no ambito territorial do Camifio de Santiago.

O artigo 39 da Lei 5/2016, de 4 de maio, do patrimonio cultural de Galicia establece
que as intervencidns que se pretendan realizar en bens de interese cultural ou
catalogados, asi como, de ser 0 caso, no seu contorno de protecciéon ou na sua zona
de amortecemento, teran que ser autorizadas pola consellaria competente en materia
de patrimonio cultural.

Por outra banda, a Lei 4/2019, do 17 de xullo, de administracion dixital de Galicia,
busca a modernizacion do sector publico autonédmico e un mellor funcionamento dos
seus servizos. Tratase de pofier as novas tecnoloxias ao servizo dunha actividade
administrativa mais eficiente, transparente e accesible.

Esta orde pretende dar resposta a necesidade de habilitar os formularios para a
presentacién electronica polas persoas interesadas das solicitudes de autorizacion das
intervencions nos bens do patrimonio cultural de Galicia cumprindo asi coa normativa
en materia de Administracion electronica ao mesmo tempo que se facilita a sua
presentacion.

Considérase que a disposicion de caracter xeral mais axeitada é a orde por estar os
procedementos administrativos suficientemente desenvolvidos na Lei 5/2016 e nos
Decretos 84/2017 e 93/2017.

En virtude do principio de proporcionalidade, esta iniciativa contén a regulaciéon im-
prescindible para atender a necesidade que se pretende cubrir.

Asi, en consecuencia do anteriormente exposto, € no uso das facultades que me
confiren os artigos 34 e 38 da Lei 1/1983, do 22 de febreiro, de normas reguladoras da
Xunta e da sua Presidencia, e de conformidade co establecido na disposicion final
primeira do Decreto 93/2017,

ACORDO:
Disposicions xerais
Artigo 1. Obxecto e ambito de aplicacion.

1. Esta orde ten por obxecto aprobar os formularios normalizados que se empregaran
nas solicitudes para as autorizacions das intervenciéns que se pretendan realizar en
bens de interese cultural ou catalogados, asi como, de ser o caso, no seu contorno de
proteccidon ou na sua zona de amortecemento, de conformidade co establecido na Lei
5/2016, de 4 de maio, do patrimonio cultural de Galicia e nos Decretos 84/2017, do 3
de agosto, polo que se regula a composicién e funcionamento da Comisién Mixta
Xunta de Galicia-Igrexa Catdlica e 93/2017, do 14 de setembro, polo que se regula a
composicion e funcionamento dos Consellos Territoriais de Patrimonio Cultural de
Galicia, do Consello Asesor dos Camifios de Santiago e da Comisién Técnica de
Arqueoloxia.

2. Os procedementos habilitaranse na Guia de procedementos e servizos, dispofiible
na sede electronica da Xunta de Galicia, cos seguintes cédigos:

CT420A: Autorizacion para intervencions nos bens integrantes do patrimonio cultural
da Igrexa Catdlica en Galicia.

CT420B: Autorizacion para intervencions nos Camifios de Santiago.

CT420C: Autorizacion para intervencions en bens de interese cultural ou catalogados,
no seu contorno de proteccion ou na sua zona de amortecemento non localizados nos
Camifios de Santiago, e que non afecten a bens integrantes do patrimonio cultural da
Igrexa Catdlica en Galicia.

Artigo 2. Normativa aplicable.

As solicitudes das autorizacidns para as intervencions nos bens culturais sométense
as prescricions da Lei 5/2016, do 4 de maio, do Patrimonio Cultural de Galicia e a Lei
39/2015,do 1 de outubro, de Procedemento Administrativo Comun das Administracions
Publicas, asi como ao establecido no Decreto 84/2017, do 3 de agosto, polo que se
regula a composicién e funcionamento da Comision Mixta Xunta de Galicia-lgrexa
Catolica e no Decreto 93/2017 do 14 de setembro, polo que se regula a composicion e
funcionamento dos Consellos Territoriais de Patrimonio Cultural de Galicia, do
Consello Asesor dos Camifios de Santiago e da Comision Técnica de Arqueoloxia, sen
prexuizo da normativa sectorial que sexa de aplicacion en cada caso polo 6rgano
competente.

Artigo 3. Forma de presentacion.

As solicitudes presentaranse preferiblemente por medios electronicos a través do for-
mulario normalizado dispoiible na sede electronica da Xunta de Galicia, https://se-
de.xunta.gal.

A presentacion electronica sera obrigatoria para: as Administracions Publicas, as per-
soas xuridicas, as entidades sen personalidade xuridica, as persoas que exerzan unha
actividade profesional para a que se requira colexiacién obrigatoria, os traballadores
auténomos e traballadoras autbnomas para os tramites e actuaciéns que realicen no
exercicio da sua actividade profesional e as persoas representantes dunha das ante-
riores.

Conforme o artigo 5.2 da Lei 39/2015, do 1 de outubro, de procedemento administrati-
vo comun das administracions publicas, as persoas fisicas con capacidade de obrar e
as persoas xuridicas, sempre que iso estea previsto nos seus Estatutos, poderan actu-
ar en representacion doutras ante as Administracions Publicas.

De conformidade co artigo 68.4 da Lei 39/2015, do 1 de outubro, do procedemento
administrativo comun das Administracions Publicas, se algunha das persoas
interesadas obrigadas a presentacion electrénica presenta a sua solicitude
presencialmente, requeriraselle para que a emende a través da sua presentacion
electrénica. Para estes efectos, considerarase como data de presentacion da
solicitude aquela na que fose realizada a emenda.

Para a presentacion das solicitudes podera empregarse calquera dos mecanismos de
identificacion e sinatura admitidos pola sede electronica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

Aquelas persoas interesadas non obrigadas & presentacion electronica,
opcionalmente, poderan presentar as solicitudes presencialmente en calquera dos
lugares e rexistros establecidos na normativa reguladora do procedemento
administrativo comun, utilizando o formulario normalizado dispofiible na sede
electrénica da Xunta de Galicia.

Artigo 4. Documentacion complementaria.

1. As persoas interesadas deberan achegar coa solicitude de autorizacién para
intervencions no patrimonio cultural da Igrexa Catdlica en Galicia (anexo |) a seguinte
documentacion:

a) Un documento técnico en que se recollan con detalle suficiente as actuaciéns que
se promoven, segundo as determinacions legais vixentes (Proxecto de intervencién ou
memoria valorada)

b) A xustificacion dos criterios da intervencion e a sua compatibilidade cos valores
culturais dos bens, asi como o resultado dos estudos previos e documentacion
necesarias para a sua valoracion.

c) Relacion de anteriores intervenciéns no ben.

d) Nos supostos de intervencions instadas polas persoas titulares das distintas
parroquias deberan contar co escrito que contefia o visto e prace da diocese para a
sua tramitacion.

2. As persoas interesadas deberan achegar coa solicitude de autorizacién para
intervencions nos Camifios de Santiago (anexo Il) a seguinte documentacion:

a) Planos de situacion da actuacion
Plano de situacién a escalas 1:25.000 e 1:5.000.

Plano do espazo afectado pola actuacion sobre plano de clasificacién do solo a escala
1:2.000, 1:1.000 ou 1:500, segundo a clase de solo (urbano, de nucleo rural ou rustico)
que permita identificar a parcela sobre a que se vai actuar, vias publicas de acceso,

edificacions e caracteristicas morfoloxicas do terreo e do medio circundante nun
entorno con fronte minimo de 50 metros a cada lado da parcela, sobre o que se sinale
a distancia entre a parcela da actuacion e o ambito protexido.

b) Proxecto técnico cando pola natureza ou alcance da obra sexa esixible ou memoria
descritiva da actuacion: estado actual, sistematica do traballo, proposta de estado final
previsto, materiais a utilizar e técnicas de execucion. Especificacion das caracteristicas
estéticas e construtivas das edificacions e construcidns existentes no entorno da
actuacion proxectada, indicando os materiais a empregar, cores, texturas e a
xustificacion técnica da sua eleccion.

c) Orzamento da actuacion a executar detallado por partidas (cando non se requira
como documento do proxecto técnico).

d) Fotografias do elemento protexido, do elemento sobre o que se vai actuar e do
contorno conxunto de ambos que deben incluir, como minimo:

- Fotografias de situacion do elemento, nas que se identifique a parcela dende a via a
que da fronte, dende o interior da parcela e dende o elemento protexido.

- Fotografias descritivas da edificacién sobre a que se actua (exteriores e interiores se
€ 0 caso) e das edificacions tradicionais existentes na zona.

3. As persoas interesadas deberan achegar coa solicitude de autorizaciéon para
intervencions en bens de interese cultural ou catalogados, no seu contorno de
proteccidbn ou na sua zona de amortecemento non localizados nos Camifos de
Santiago e que non afecten a bens integrantes do patrimonio cultural da Igrexa
Catodlica en Galicia (anexo lll) a seguinte documentacion:

a) Planos de situacion da actuacion
Plano de situacién a escalas 1:25.000 e 1:5.000.

Plano do espazo afectado pola actuacion sobre plano de clasificacién do solo a escala
1:2.000, 1:1.000 ou 1:500, segundo a clase de solo (urbano, de nucleo rural ou rustico)
que permita identificar a parcela sobre a que se vai actuar, vias publicas de acceso,
edificacions e caracteristicas morfoloxicas do terreo e do medio circundante nun
entorno con fronte minimo de 50 metros a cada lado da parcela, sobre o que se sinale
a distancia entre a parcela da actuacion e o @mbito protexido.

b) Proxecto técnico cando pola natureza ou alcance da obra sexa esixible ou memoria
descritiva da actuacion, estado actual, sistematica do traballo, proposta de estado final
previsto, materiais a utilizar e técnicas de execucion. Especificacion das caracteristicas
estéticas e construtivas das edificacions e construcions existentes no entorno da
actuacion proxectada, indicando os materiais a empregar, cores, texturas e a
xustificacion técnica da sua eleccion.

c) Orzamento da actuaciéon a executar detallado por partidas (cando non se requira
como documento do proxecto técnico).

d) Fotografias do elemento protexido, do elemento sobre o que se vai actuar e do
contorno conxunto de ambos que deben incluir, como minimo:

- Fotografias de situacion do elemento, nas que se identifique a parcela dende a via a
que da fronte, dende o interior da parcela e dende o elemento protexido.

- Fotografias descritivas da edificacién sobre a que se actua (exteriores e interiores se
€ 0 caso) e das edificacions tradicionais existentes na zona.

4. A documentacién complementaria presentarase preferiblemente por via electrénica.

A presentacion electrénica sera obrigatoria para os suxeitos obrigados a presentacion
electronica da solicitude. Se algunha destas persoas presenta a documentacion
complementaria presencialmente, requiriraselle para que a emende a través da sua
presentacion electronica. Para estes efectos, considerarase como data de
presentacion aquela na que fose realizada a emenda.

Aquelas persoas non obrigadas a presentacion electronica, opcionalmente, poderan
presentar a documentacion complementaria presencialmente en calquera dos lugares
e rexistros establecidos na normativa reguladora do procedemento administrativo
comun.

As persoas interesadas responsabilizaranse da veracidade dos documentos que
presenten. Excepcionalmente, cando a relevancia do documento no procedemento o
exixa ou existan dubidas derivadas da calidade da copia, a Administracion podera
solicitar de maneira motivada o cotexo das copias achegadas pola persoa interesada,
para o que poderan requirir a exhibicién do documento ou da informacién orixinal.

5. Sempre que se realice a presentacion de documentos separadamente da solicitude
deberase indicar o codigo e o érgano responsable do procedemento, o numero de
rexistro de entrada da solicitude e o nimero de expediente se se dispén del.

6. No caso de que algun dos documentos a presentar de forma electronica superase
os tamanos maximos establecidos ou tivera un formato non admitido pola sede
electrénica da Xunta de Galicia, permitirase a presentacion deste de forma presencial
dentro dos prazos previstos e na forma indicada no paragrafo anterior. A informacion
actualizada sobre o tamafio maximo e os formatos admitidos pode consultarse na
sede electronica da Xunta de Galicia.

Artigo 5. Notificacions.

1. As notificacions de resolucions e actos administrativos practicaranse
preferentemente por medios electronicos e, en todo caso, cando as persoas
interesadas resulten obrigadas a recibilas por esta via. As persoas interesadas que
non estean obrigadas a recibir notificacions electronicas poderan decidir e comunicar
en calquera momento que as notificacions sucesivas se practiquen ou deixen de
practicar por medios electrénicos.

2. A persoa interesada debera manifestar expresamente a modalidade escollida para a
notificacion (electrénica ou en papel) no formulario . No caso de optar pola notificacién
en papel practicarase a notificacién segundo o establecido na normativa reguladora do
procedemento administrativo comun.

3. De conformidade co artigo 45.2 da Lei 4/2019, do 17 de xullo, de administracion
dixital de Galicia, as notificacions electrénicas practicaranse mediante a
comparecencia na sede electrénica da Xunta de Galicia e a través do sistema de
notificacions electronicas de Galicia, Notifica.gal. Este sistema remitira as persoas
interesadas avisos da posta a disposicion das notificacions a conta de correo e/ou
teléfono mobil que consten na solicitude. Estes avisos non teran, en ningun caso,
efectos de notificacion practicada e a sua falta non impedira que a notificacion sexa
considerada plenamente valida.

No caso de persoas interesadas obrigadas a recibir notificacions sé por medios
electrénicos deberan optar en todo caso, no formulario, pola notificacion por medios
electronicos, sen que sexa valida, nin produza efectos no procedemento, unha opciéon
diferente.

4. As notificacions por medios electronicos entenderanse practicadas no momento no
que se produza o acceso ao seu contido. Cando a notificaciéon por medios electrénicos
sexa de caracter obrigatorio, ou fose expresamente elixida pola persoa interesada,
entenderase rexeitada cando transcorresen dez dias naturais desde a posta a
disposicion da notificacion sen que se acceda ao seu contido.

5. Se o envio da notificacién electrénica non fose posible por problemas técnicos,
practicarase a notificacion polos medios previstos na normativa reguladora do
procedemento administrativo comun.

Artigo 6. Tramites administrativos posteriores & presentacion de solicitudes.

A sede electronica da Xunta de Galicia permite as persoas interesadas realizar
tramites electronicos, con posterioridade ao inicio do expediente, accedendo a Carpeta
cidada da persoa interesada. Cando as persoas interesadas non resulten obrigadas a
presentacion electrénica tamén poderan realizarse os ditos tramites presencialmente
en calquera dos lugares e rexistros establecidos na normativa reguladora do
procedemento administrativo comun.

Disposicion adicional primeira. Actualizacién de modelos normalizados

De conformidade coa Disposicion adicional sexta da Lei 4/2019, do 17 de xullo, de
administracion dixital de Galicia, os modelos normalizados aplicables na tramitacion
dos procedementos regulados nesta disposicion, poderan ser actualizados co fin de
mantelos adaptados a normativa vixente. Para estes efectos sera suficiente a
publicacién dos modelos actualizados na sede electronica da Xunta de Galicia, onde
estaran permanentemente accesibles para todas as persoas interesadas, sen que
sexa necesaria unha nova publicacion no Diario Oficial de Galicia.

Disposicion derradeira. Entrada en vigor

Esta orde entrara en vigor o dia seguinte ao da sua publicacién no Diario Oficial de
Galicia

